
UUFSCHTOO 
 
Dr Daag isch ööd isch grau und leer 
Weisch nümm worum und wieso 
S'Uufschtoo am Morge dass fallt Dir schwer 
De frogsch Dy wies söll wyter goo 
 
REF. He uufschtoo s'isch Zyt zum verwache 

Merggsch denn nit wie s'Unheil noot 
Tscheggsch es erscht wenn's foot a chrache 
Doch bis denn isch's eh vyl z'schpoot 

 
S'Gäld länggt chuum zum lääbe 
Zum Schtärbe isch es nonig Zyt 
Mit fufzig bisch im Job drnääbe  
Für Neus bisch eifach z’wenig Fit 
 
REF. 
 
Immer me Gwünn das isch d’Dewyse 
Drum hesch du miese goo 
Dr Computer ersetzt doch hütt dy Wüsse 
Fääler frei und sogar z'Obe no 
 
REF. 
 
Das isch dr Chräis vom Lääbe 
Und du drääisch in vollem Schuss 
Dr Usgang jä dä suechsch vergääbe 
Dä drääit sich glych schnäll bis zum Schluss 
 
Ref. 

